
滄海賦

作者：潘岳　西晉

徒觀其壯也，則湯湯蕩蕩，瀾漫形沈；流沫千里，懸水萬丈。測之莫量其深，望之不見

其廣。無遠不集，靡幽不通，群豁俱息，萬流來同。含三河而納四瀆，朝五湖而夕九江。

陰霖則興雲降雨，陽霽則吐霞曜日。煮水而鹽成，剖蚌而珠出。其中有蓬萊名嶽，青丘

奇山，阜陵別島，㟪環其間。其山則��崔嵬崒，嵯峨降屈，披滄流以特起，擢崇基而而

秀出。其魚則有吞舟鯨鯢，烏賊龍鬚，蜂目豺口，貍斑稚軀，怪體異名，不可勝圖。其

蟲獸則素蛟丹虬，元龜靈鼉，修黿巨虌，紫貝螣蛇，玄螭��虬，赤龍焚蘊，遷體改角，

推舊納新。舉扶搖以抗翼，泛陽侯以濯鱗。其禽鳥則鷗鴻鷫鸘，駕鵝鵁鶄，朱背煒燁，

縹翠蔥青。詳查波浪之來往，遍聽奔激之音響，力勢之所迴薄，潤澤之所彌廣。信普天

之極大，橫率土而莫兩。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

